
	1. Croeso ac ymddiheuriadau
	

	2. Materion yn codi o’r cofnodion diwethaf

Derbynwyd y cofnodion fel rhai cywir.

3. Datgan Diddordeb
4. Ethol Cadeirydd ac Is-gadeirydd

Oherwydd nad oedd cworwm aelodau ar gyfer ethol penderfynwyd gohirio ethol cadeirydd ac is-gadeirydd nes y cyfarfod Grwp Llywio nesaf.

5. Blaenoriaeth Canlyniadu Gweithdai Cynhadledd PAG

Adroddodd DWJ bod y Gweithgor Ôl-troed Carbon wedi gofyn i’r bartneriaeth flaenoriaethu ymhellach canlyniadau’r gweithdai a gafwyd yng Nghynhadledd PAG ‘Lleihau Ôl-troed Carbon yn y Gymuned’ 18/1/2011.  Pwysleisiodd bod y gweithgor wedi nodi yr angen i godi ymwybyddiaeth trigolion ynglŷn a lleihau ôl-troed carbon.  Gan fod PAG eisoes wedi gwneud llawer o waith ar y canlyniadau cytunodd SMG i ddethol a blaenoriaethu’r canlyniadau ac i adrodd yn ôl i PAG.  Cytunwyd i gylchredeg drafft o’r blaenoriaethau i aelodau.  Dywedwyd y byddai’r gweithgor yn adrodd yn ôl ar ôl eu cyfarfod ym mis Mai gyda chynlluniau mwy manwl.
6. Cynnydd Rhaglen Waith 2010-2011

Dosbarthwyd copïau o Raglen Waith 2010-2011.  Cytunwyd i’r cynnydd yn y gwaith.
7. Rhaglen Waith 2011-2012

Dosbarthwyd copïau o Raglen Waith Ddrafft PAG ar gyfer 2011-2012.  Eglurwyd y byddai PAG yn derbyn cyfanswm grant o £12,704 gan CCG eleni yn hytrach na £15,000 fel y tair blynedd flaenorol ac bod hyn wedi ei adlewyrchu yn y rhaglen waith.
8. Gwobrau Busnes Gwynedd 2011
Adroddodd SaG ei bod wedi derbyn cais i noddi Gwobr Busnes Gwyrdd am £500 yng nghystadleuaeth Gwobrau Busnesu Gwynedd 2011.  Dywedodd bod y gwobrau yn rhan o weithgareddau Wythnos Busnes Gwynedd 2011 a’i gynhelir 23-27 Mai 2011.  Fel rhan o’r cynllun dywedodd y byddai’n gyfle i ddosbarthu deunydd hyrwyddo ac i gyfathrebu gyda 5.000 o fusnesau drwy Wynedd.  

Penderfynwyd peidio a noddi’r gystadleuaeth am y tro, ac y gellid defnyddio’r arian ar gyfer hyrwyddo busnesau i weithredu mewn modd cynaladwy.  Cytunwyd i sefydlu gweithgor i weithredu’r cynllun ac i ebostio’r aelodaeth ar gyfer gwirfoddolwyr ac i wahodd aelodaeth o PEG yn ogystal.  
9. Adrodd yn ôl – Cynhadledd Ieuenctid PAG

Adroddodd SaG bod y Gynhadledd Ieuenctid wedi bod yn llwyddiannus gyda 65 o fynychwyr o 7 ysgol uwchradd  - Ysgol Moelwyn, Botwnnog, Eifionnydd, Y Berwyn, Brynrefail, Tywyn a Dyffryn Nantlle.  Roedd y gynhadledd yn canolbwyntio ar sut y gall ysgolion leihau eu ôl-troed carbon ac yn cynnwys sioe gynaladwedd gan Rob Wix, cyflwyniad gan Russell Jones ar dyfu bwyd, a gweithdai ar ynni, teithio cynaladwy a thyfu bwyd yn yr ysgol.  Cafwyd adborth da iawn i’r digwyddiad gan y disgyblion.  Dywedodd KOB y dylid gosod yr sylwadau ar wefan PAG er gwybodaeth.  Gofynnodd DWJ a fyddai posib cysylltu gyda’r athrawon a oedd yn bresennol ar gyfer adborth pellach.
10. Adroddiad Ariannol

Dosbarthwyd copïau o ddiweddariad ariannol PAG hyd at 28ain Mawrth 2011.

11. Costau Teithio
Adroddodd SaG ei bod wedi derbyn cais i drafod costau teithio ar gyfer aelodau PAG o’r sector breifat.  Dywedodd ei bod wedi gwneud ymholiadau gyda partneriaeth PEG a’u bod hwy yn talu 40c y filltir i’w haelodau neu’n ad-dalu costau cludiant megis bws, gan ddarparu ffurflenni pwrpasol i nodi’r manylion.  Cytunodd y bartneriaeth i weithredu yn yr un modd gan ddarparu costau teithio.  Nodwyd y dylid ychwanegu’r ddarpariaeth i gyllideb PAG.
12. Unrhyw fater arall

Dywedodd SaG fod prosiect newydd wedi ei lawnsio o dan yr RDP ar gyfer hyrwyddo cynnyrch lleol a bod ynni adnewyddol yn rhan o’r cynllun.  Bydd grant ar gael o hyn at £20,000 ar gyfer 6 grwp cymunedol.  Mae gwahoddiad wedi ei dderbyn ar gyfer aelod o PAG i fod yn rhan o’r panel grantiau.  Cytunwyd i gysylltu yn ôl gyda chydlynydd y prosiect ar gyfer derbyn mwy o fanylion am y gwaith ac amser y byddai’n ei olygu.


	

	13. Dyddiad y cyfarfod nesaf

Dydd Mawrth, 24ain Mai 2011 am 10.00 yn Swyddfeydd y Parc Cenedlaethol, Penrhyndeudraeth


	


